
24. november 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. 21. November 2018 akunnermi apeqquteqarfissami 

apeqqarissaarfigineqarnermini Nunanut Allanut Naalakkersuisoq 

oqarpoq EU-miit Kalaallit Nunaannut aningaasaliissutini 

tapiissuteqartarnermillu aaqqissuussani nunatta pissarsiarisartagaasa 

ukiuni 2021-2027 katillugu 164 millioner kroninik sipaarfigineqarnissaa 

aningaasat nalikilliartornerannik patsiseqartoq. Tamanna ilumoorpa? 

2. Annaasaqaatissat 164 millioner kronit matussutigisinnaasaannik EU-mi 

periarfissat atorlugit aningaasanik pissarsinissaq siunertaralugu 

qinnuteqarnissamut Naalakkersuisut qanoq iliuuseqareerpat? 

3. Naalakkersuisut ilisimatitsissutigisinnaavaat Naalakkersuisoqarfiit allat 

qanoq akuutinneqarsimanersut tusarniaaffigineqarsimanersulluunniit 

EU-mi periarfissat atorlugit aningaasanik pissarsiniarnissaq 

siunertaralugu?  

4. Ukiuni 2021-2027 164 millioner kronit nunatsinnit annaaneqarnissaat 

qanoq malitseqassava?  

 

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Akunnermi apeqqarissaarfiusumut 21. November 2018 pisumut atatillugu Kultureqarnermut, 

Ilinniartitaanermut, Ilageeqarnermut Nunanullu Allanut Naalakkersuisoq Ane Lone Bagger 

oqaluttarfimmiitillugu aperineqarpoq Tuluit Nunaata EU-miit aninissaanut atatillugu kiisalu 

sipaarniarneq pissutigalugu Nunatsinnut tamanna qanoq sunniuteqassanersoq. 

 

Tassunga atatillugu apeqqutit uku apeqqutigineqarput.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


